
አባቴና ወንድሞቼ  በጣሊያን ወረራ ጊዜ በቀደምትነት በሠለጠነ መሣሪያ ሳይሆን ባላቸው የቆየ ጠመንጃ ፣ፉቺሌ(Fucill) በዚያን ግዜ
ይታወቅ የነበረዉ ናስ ማስር( Nas Masr) ስናድር እና ውጅግራ በመያዝ ነበር ከጠላት ጋር ግብ ግብ የገጥሙት{ይዋጉ] የነበሩት እና
ህይወታቸዉን ንብረታቸዉን ለኢትዮጵያ አገራቸው  መሰዋትነት የከፈሉት ። እኔም የነሱን መርህ በመከተል እራሴ በቀደምተኝነት
እንዳዘጋጅ ያደረገኝ። በተጨማሪ የወንድሜ በጠላት እጅ መውደቅና በጥይት ተደብድቦ ከመገደሉ ሌላ ጥርሶቹን አውልቀዉ ሬሳዉን
ከሶስት ቀን በኋላ ገደል ውስጥ ጥለውት በማግኘታችን ነዉ።  እንደ ጦር ህግ ቢሆን ኖሮ ተይዞ ለፍርድ ይቅርብ ነበር እንጂ እንደንሰሳ
የትም አይጣልም ነበር።

እነዚህ ሁኔታዎች እና የ 17ቤተሰቦቼ እልቂት ሁሉን ነገር ትቼው ወደ በረሀ በመግባት ትግሌን ከወንዶ ገጠም {ሰሚ ማርያም] ተብላ
በምትጠራው በጣም በምትታወቅ ቦታ በቤጌምድር ዉስጥ ስትገኝ ለአባይ በጣም የቀረበ ቦታ ላይ ነው። ይቺ ቦታ በጣም አስፈላጊ
ከመሆኑ የተነሳ ጣሊያኖች በግራና በቀኝ ጦራቸዉን ያሰፈሩባት ነበረች። በዚች ስፍራ የአርበኞችን ጦር የሚመሩት ግራዝማች ተድላና
ግራዝማች ገብሬም በጠላት የተገደሉባት ቦታ ነበረች። የምሳተፍበት ጦር ለመበታተን ቢገደድም እኔግን ከሌሎች አርበኞች ጋር
በመቀላቀል ትግሉን ቀጠልኩኝ። በርግጥ ይህን ስል እንደ ጠላት በሰለጠነ መሣሪያዎች መዋጋት  ባንችልም ባለን የአገር ፍቅር እና
ቆራጥ ውሳኔ በመነሳሳት በአለን መሳሪያ በዉጊያው ተሳታፊ ሆነናል። ከማስታውሰው አንድ ጊዜ የጠላትን የራሽን [ ዕቃ ] ማጓጓዣ
አይሮፕላን ተኩሰን በመጣል የሠለጠኑ የጠላት ጦር መሰርያ፣ ዳቦ፣ ማርማራታ የማርክንበት ወቅትና በሰለጠነ መሳሪያ እየታገዝን ለድል
የበቃንበት ሁኔታም ነበሩ።

በዚያን ጊዜ ሌላው ሳልጠቅሰው ማለፍ የማልፈገው የሬዲዮ መገናኛ ባለመኖሩ ከሌሎች ራቅ ካሉ አርበኞች ጋር የደብዳቤ ልዉውጥ
እናረግ የነበረው በእንጨት ዱላ[መቃ] ውስጥ መልክቱን በመክተት መልክቱ ማንም በማይጠረጥር መንገድ ለሌሎች አርበኞች
እንዲደርስ  እናደርግ ነበር። እንዲሁም የአንዱ አገር አርበኛ ከሌላው አርበኛ ጋር በጠላት ላይ ሊደረግ የሚገባዉን እንነጋገር ነበር።
የጦር መሳሪያ ሌሎች ሌሎችንም እርዳታዎች እንለዋወጥ ነበር። ከጎንደር ጥጥ ወደ ጎጃም ተልኮ ለአርበኞች የሚለብሱት ለብስ ይሰራ
ነበር። ሕዝቡም ውሀ ብንጠይቅ ወተት ሰጥቶ በሚያስፈልገዉ ሁሉ እንክብካቤ እድርጎልናል።

ሌላው ትልቁ ሳልልው ማለፍ የማልፈልገው ብዙ ሰው እንደሚገምተው ንጉሣችን አገር ሸሽተው እንደለቀቁ ተደርጎ እስክዛሬ ሲነገር
እሰማለሁ ። እውነታው ገን እንደዚህ አይደለም። በሀገር ወዳድ ሰዎችና በእኛ አርበኖች ግፊት ወደውጭ ሀገር ወጥተው  የሀገራችንን
የጣሊያን የግፍ ወረራ ለዓለም ሕዝብ ለማሳወቅ መዉጣት እንዳለባቸው በአደረግነው ግፊት ነው። ከንጉሳችን በማንኛውም ግዜ
የማበረታቻ መልዕክት በሰውም ይሁን በደብዳቤ በየግዜው ይደርሰን ነበር። በመጨረሻውም ግዜ ወደድል በምንቃረብብት ወቅት
ከእንግሊዝ ጦር ጋር ሲመለሱ የጣሊያን ፋሽሽት ጦር ከውጭ የጦር ሀይል መምጣቱን ሲረዳ በጣና ሀይቅ ውስጥ ብዛት ያላው ወርቅና
ብር እንዲሁም የሰዎች አስከሬን በደብረ ታቦር በጢስ አባይ እንዲሁም በለሎች ስፍራዎች አግኝተናል። እስካሁን የአላውቅነው
የተገኝው አፅም ሁኔታ ነው ጥሊያኖቹ የሚበሉት የከብት ስጋ ቢሆንም፤ የተገኝው አፅም  በጨካኙ ፋሽሽት የተጨፉ ሴቶችን  ጭምር  
ነው ።

በመጨረሻም በራሴና በሌሎች አርበኞች ስም ልል የምችለው፤ ሁላችንም ታሪክ ሰራን፣አየን ምንንም እንኳን የህይወትን አስከፊ
ገፅታዉን እንድናይ ብንገደድም አብዛኞቻችን ከአባቶቻችን እናቶቻችን የወረስነው ቆርጥ ትግልና እምነት በምንም አይነትን ምክንያት
ሀገራችንን በባእድ [በጠላት]  እጅ አሳልፍ ሰጥቶ በነጭ መመራትና መገዛትን አለመፈለግ ነበር። ይህን በማድረጋችን ኩራት
ይሰማናል፡፡ በአሁኑ ጊዜ ሁላችንም በህይወት ባንኖርም ያለነውም በዕድሜ ገፋ በማለታችን የእለት እለት እንቅስቃሴ ዉስጥ መሳተፍ
ባንችልም ተስፋችንና ምኞታችን ለአዲሱ ትዉልድ እንደዚህ እያልን በአደራ እንገልጻለን፤ ሀገራችን ኢትዮጵያን  ሁልጊዜም ከጠላት ነፃ
አድርጋችሁ እንድትጠብቋት። እኛ ለእናንተ ውድ ሀገራችንን ያስረክብናት ተርበን፣ተዋርድን፣ ተገድለን፣በቆዳ በሽታ ተለክፈን ለጠላት
አንሸነፍም በማለት ስለሆነ እናንተም ይኽንን መጠበቅ አለባችሁ አደራም እላለሁ። ሌላ እንዳትረሱ የምለው እኛ ኢትዮጵያኖች የራሳችን
የሆነዉን ለሌላው አንሰጥም የሌሎችንም አንፈልግም። ውዷ ሀገራችንን የውጭ ጠላት መጥቶ በድፍረት ሲወራት እንቢ በማለት
በቆራጥነት ታግለን አሸንፈናል። ይኽውም የተገኘው በትግል ብቻ ሳይሆን በሀይማኖታችን የፀናን በመሆናችን ነው። ያለ እምነታችን
ይኽ ሁሉ ሀይል ከየትም አናጋኝም ብዬ አምናለሁ። እግዚአብሔር አገሬን ትውልዴን እንዲጠብቅልኝ የሁልጊዜ ፀሎቴ ነው።

ሌላዋ ሴትአርበኛ ወ/ሮ ዘነበች ወ/ማርያም ይባላሉ የ80 ዓመት አዛዉንት ናቸው። የሀገር ፍቅር የተነሣሣብኝ ባለቤቴ ከማይጨው
ጦርነት ድል አድርገው ከተመለሰ በኋላ ነው። ከዚያም በአምስት ዓመት የጣሊያን ወረራ መሳተፍ የጀመርኩት የ15 ዓመት እንዳለኝ ነው
ለጠላት መስገድና እጅ ላለመስጠት ያለኝ ፅናት ነው።።  ጠላት በአጭር ጊዜ በአካባቢዬ ቡልጋ ድረስ በመምጣት ቤቶችን
፣ከብቶችን፣ንብረቶችን በእሳት አወደመ። ይህን የፈፀመን ጠላት ለመዋጋት ወደጫካ በመሄድ ከአማፂያን ጋር ተቀላቀልኩ።

በአርበኝነት ያገለገልእኩት ቀኛዝማች ለቅየለህ በሚመሩት ጦር ሰር በኋላም ራስ አበበ አረጋይ ጋር ነበሩ። የመዋጋት ልምድ
አልነበረኝም። አማጽያን በአስተመሩኝ የተኩሶ መግደል ስልጠና እንጂ። አብዛኛው ሴት አርበኞች እንደኔው ነበሩ። ብዙም የጦር መሳሪ
አልነበረንም ፤ መሳሪይ ያገኘነው መሳሪያ ካለው ላይ በመግዛት ነው ይህ ይካሄድ የነበረው በውስጥ አርበኞች አማካኝነት ነበር።

EthioLion

Ethiopia will prevail !



Eth
ioL

ion
.C

om

መንግስት የነበረው መሣሪያ የተከፋፈለው በከተማው ላሉት ጦረኞች ነበር። በየጊዜው በማረክናቸው የጦር መሳሪያ የበለጠ በተሻሻለ
መሳሪያ እየታገዝን ለመዋጋት ችለናል።

ትግላችንን የምናደርገው አንድ ቦታ በመሆን  ሳይሆን ከቦታ ቦታ በመዘዋወር ነበር። ከሌሎች አርበኞች ጋር እየተቃላቀልን ትልቅ ትግል
አድርገናል። አንድ ጊዜ ካለሁበት  ማለትም 50ኪ.ሜ በምስራቅ አዲስ አበባ፣ በደብረዘይት አጠገብ፣ ዝቋላ ተራራ ላይ በመቆየት
የጣሊያንን  ጦር እንዳይጠጋ  ስንጠባበቅ ነበር። ውግያ በአካሄድኩባችዉ ቦታዎች ጠላት በአየር ድብደባና  በምድርም በከባድ የጦር
መሳሪያ ወገኔን ያጠቃበትና እኛም ይህን ሁሉ በቋቋም የጠላትን ሀይል  በማድከም  ወደከተማ የዘለቅንበት ጌዜም ነበር።

በተሳተፍኩበት ቦታዎች ላይ የአርበኝነቴን ግዴታ ብወጣም በተለይ የማልረሳው ዋሲል በተባላ ቦታ ላይ ሰላሳ የሚሆኑ አርበኖች
ከጠላት  ከሰማይ በተወረወረ ቦንብ ይገደላሉ ከአርበኞኑ አንዱ ስሙ እሸቱ   እግሩ ላይ ተመትቶ ወድቆ አየሁት ይህ ጎበዝ አርበኛ
የንጉሳችን የዘብ ጠባቂ ሆኖ ያገለግል እንደነበር ስለማውቅ እፍጥነት ሄጄ አንስቼ ከሱ እገዛ ጋር በንዱ ትከሻዬ እሱን በሌላው ደግሞ
ጠመንጃዪን ይዤ ወደተራራ አጠገብ በመውሰድ በመደብቅ ከጠላት እጅ እንዳይወድቅ አድርጊያለሁ። ሌላው የማስታውሰው ከአንድ
ቦታ ወደ ሌላ ቦታ ስንጓጓዝ ለካ እኔ ቀድሜ ከጦሩ በገንጠል ርቄ ተጉዤ ከጠላት ጦር መሀል በድንገት እገባለሁ። እዚህ ላይ መን
እንደሚሰማኝ ልትገምቱ ትችላላችሁ። እኔ ግን በፍጥነት በሩጫ ጥቅጥቅ ወደ አለው ከስሚ ወንዝ ( Kessem River ) አጠገብ ላምስት
ቀን በመድብቅ ከጥላት እጅ በማምለጥ ከአርብኞች ጋር መቀላቀል ችያለሁ።

ስንቱ ይነገራል? በለት ዕለት የገጠመንን ላዉጋችሁ ብል ብዙ ጊዜ ይፈጃል። እንድትገነዘቡ የምፈልገው ጠላት አገራችንን  አልመራትም
ያደረጉት አንዳንድ የታወቁ ቦታዎች ላይ በመስፈርና የመከላከያ ግንቦችን በማጠር ፣ ዙሪያዉን በመቆጣጠር እንጂ ይህ የሆነው
አርበኞች በመክልክላቸው ነው። ስለዚህ የጣሊያን ጦር ያደረገው የተውሰኑ ከተማዎችን ከመቆጣጠር ሌላ ዘልቆ በመግባት  ኢትዮጵያን
በሙሉ ማስተዳደር አልተቻለውም።

ኢትዮጵያ የጀግኖች አገር ናት። ይኽን ስል የጣሊያን ፋሺሽቶች በመርዝ ጨርሰውናል፣ በቦንባቸው ገለውናል፣ በእሳት ከብቶታችንና
ንብረቶቻችንን አቃጥለዋል፣ ከሁልም በላይ ታላላቅ መሪ አርበኞችን አጥተንበታል፣ ብዛቱ ሊገለፅ የማይችል ንፁህ ህዝብ እንደቅጠል
እርግፎበታል። የህን ሁሉ ዛሬ እንደ ዛሬ አስታውሰዋለሁ ። ስለዚህ መጪው ትውልድ ውድ ኢትዮጵያ ሀገራችንን ጠብቆ ለመጪው
ትውልድ እንዲያስረክብ አደራዬ ነው ።

እንግዲህ እኔም በዕለቱ ከትገኙት ጣሊያኖች በተደጋጋሚ ሲነገር የነበረው  በተጣለ መርዘኛ ጋዝ ያለቁት ውንድ ሴት፣ ህፃን
ሽማግሌ፣ንብረት ሲታውስ ምን ያህል የሚያሳዝንና ከመወገዝ ወደኋላ የማያስብል፣ የማይፋቅ በአሁኑ ጊዜ በአልም አቅፍ የውጭ
ፖሊሳቸው “ ጣሊያን ደግ ሕዝብ “ ተብሎ እንዲታወቅ { እንዲወራለት} ስላደረገው ኢትዮጵያን በወረረ ወቅት የፈፀመዉን ግፍ እና
እልቂት መቼም እንዳይወገዝ አድርጎታል። አንድ ሌላ የታዘብኩት ነገር ቢኖር ጣሊያኖች በራሳቸው ሕዝብ ላይ ፋሺሽት ናዚ በፈፀመው
ጭፍጨፋ በየጊዜው ሲወሱ ፈፃሚዉን ተጠያቂ ሲያደርጉ እንሱ በአገራችን ላይ የፈፀሙትን ሰቅጣጭ ጭፍጨፋ ዞር ብለው
ለአንዳፍታም እንዲያዩት አለማድረጋችን የያ ኢትዮጵያውያን ዜጎች ቸልተኝነት ነው እላለሁ።  “አንድ  ጥሊያን  አርበኛ በነጻነታቸው
ቀን ምን ተሰማዎት ተብለው ሲጠየቁ “ በስሜ መጠራቴ “ ነው ትልቁ ደስታዮ  ብለዋል።  

EthioLion

Ethiopia will prevail !




